
Төрөппүтү кытта бииргэ 

 

     Оскуола сыл бастакы аҥарын үлэтин  уонна инники соруктарын туһунан тохсунньу 21 

күнүгэр оскуолабытыгар  кылаастар төрөппүттэрин комитеттарын председателлэрин 

уонна чилиэттэрин кытта директор Игнатьев М.С., оскуола специалистара  сүбэ мунньах 

ыыттылар. Бу мунньахха 17 төрөппүт кыттыыны ыллылар: Васильева Н.Р., Новгородова 

В.Р., Старостина Е.В., Толстоухова М.П., Седалищева М.В., Кирсанов П.П., Смолина Т.Т., 

Поисеева Е.П., Гоголев Е.Е., Иванова Н.Е., Посельская А.Е., Кузьмина В.В., Матвеева 

П.С., Тарабукина И.В., Ноговицына О.Д., Павлов А.Д., Иванова В.А. Иһитиннэриилэри 

оҥордулар: Игнатьев М.С.-оскуола директора, сыл бастакы аҥарыгар оскуолаҕа 

ыытыллыбыт үлэлэр, инники соруктар, оскуола 100 сылын көрсөр тэрээһиннэр туһунан 

кэпсээтэ, директоры үөрэх чааһыгар солбуйааччы Борисова К.О. сыл аҥардааҕы үөрэх 

хаачыстыбатын, тымныы кыраадыстарга ыытылла турар дистанционнай үөрэхтээһин, 

БКЭ уларыйыыларын туһунан иһитиннэрии оҥордо, директоры иитэр үлэҕэ солбуйааччы 

Попова Т.И. сыл аҥарыгар үөрэнээччилэр көтүтүүлэрин, биричиинэлэрин ырытта, 

тэрээһиннэр, күрэхтэһиилэр саҕаламмыттарынан төрөппүккэ турар ирдэбиллэри, 

“Проектория” диэн профориентационнай портал үлэтин билсиһиннэрдэ, оскуола 

социальнай педагога Кирсанова С.А. оҕо аһылыгар 2020-21с. киирбит уларыйыылары 

сырдатта, оскуола педагог-психолога Поисеева Е.П. «Буллинг» тематыгар төрөппүттэргэ 

иһитиннэриини, быһаарыыны оҥордо, педвсеобуч ыытыллыытыгар сайаапка аһаҕаһын 

эттэ, оскуолабыт төрөппүтүн комитетын председателэ Петрова В.Н. сыл аҥардааҕы 

төрөппүт комитетын үлэтин кэпсээтэ, инники турар былааннары билсиһиннэрдэ, 

чопчулаан оскуола иһигэр аҕа сүбэтин үлэтин  тэрийэргэ сорук туруорда. Хас 

иһитиннэрии кэнниттэн боппруростары аһаҕастык ыйыттылар, ол курдук барыта 6 

боппуруос киирдэ. Сүбэ мунньах түмүгүнэн 7 пууннаах рекомендация ылылынна: 

1. Дистанционнай үөрэх кэмигэр сорудахтар уонна дьиэҕэ үлэ ахсаанын учууталлар 

учуоттуулларыгар. 

2. Харчыга аһыыр үөрэнээччилэр менюттан талан атыылаһар бопуруостарын 

үөрэтэргэ. 

3. Харчыга аһыыр оҕолор чектарын төлөбүрүн мобильнай системанан ылары 

үлэлэһэргэ. 

4. Актированнай күннэргэ оҕо төрөппүт көҥүлүнэн оскуолаҕа кэлэн үөрэнэр 

боппуруоһун үөрэтэргэ. 

5. Кылаас төрөппүттэрин мунньаҕын бу чиэппэргэ тэрийэн ыытарга. 

6. Аҕа түмсүүтүн үлэтин оскуолаҕа тэрийэн үлэлэтэргэ. 

7. Оскуола 100 сылын  көрсөр юбилейнай дьаһалларга төрөппүттэр көхтөөх кытыыны 

ылалларыгар. 


